
Eirikur Lindenskov

Tað verður staðfest í eini 
nýggjari veljarakanning, 
sum Gallup hevur gjørt fyri 
Dimmalætting. 

Blaðið skrivar, aftur ímóti 
seinasta løgtingsvali, er Sam­
bandsflokkurin tann einasti, 
sum hevur framgongd.  

Framgongdin hjá Sam­
bandsflokkinum er 4,7%.  Teir 
báðir tinglimirnir, sum flokk­
urin fær afturat, høvdu kom­
ið frá Fólkaflokkinum og frá 
Miðflokkinum, sum høvdu 
mist hvør sín tinglim. 

Fólkaflokkurin hevði havt 
eina afturgongd upp á 3%, og 
Tjóðveldi hevði havt eina aft­
urgongd upp á 0,6%.  Javnað­
arflokkurin hevur havt vána­
ligar kanningar, men hann 
hevur rættað skútuna aftur, 
og nú liggur hann 0,9% lægri 
enn hann gjørdi á seinasta 
vali.  

Poul Michelsen er farin 
úr Fólkaflokkinum, og tað 
ávirkar uttan iva úrslitið hjá 
flokkinum. 

Poul Michelsen hevur síð­
ani stovnað sín egna flokk, 
men veljarakanningin vísir, 

at hann hevði ikki verðið 
valdur á ting, var val nú.

 Annars høvdu allir hinir 
flokkarnir fingið líka nógvar 

tinglimir, sum teir hava nú.

Sambandsflokkurin fær 
tveir tinglimir afturat

Opið hús á bryggjarínum

Stjóraskifti 
á Vodafone

politikkur Hevði løgtingsval 
verið nú, hevði Sambandsflokkurin 
fingið tveir tinglimir afturat og 
hevði sostatt burturav verðið størsti 
flokkur á tingi við níggju tinglimum. 

vinna Seinnapartin komandi leygardag hevur Okkara, bryggjaríið á Vel­
bastað, opið hús, har almenningurin fær høvi til at síggja bryggjaríið inn­
an, kunna seg við framleiðsluna og fáa onkra smakkiroynd eisini

Eirikur Lindenskov

Okkara hevur nú verið á 
marknaðinum síðani juli 
2010, og marknaðarpartur­
in er støðugt vaksin, og er 
nú nakað oman fyri 20% av 
samlaðu føroysku ølnýtsl­
uni.

Bryggjaríið bryggjar 
bæði tey mest vanligu øl­
sløgini sum pilsnari, gull og 
klassik, men hevur harum­
framt eisini lagt seg eftir at 
gera serøl, so sum portara, 

rinkustein og Okkara Ólav.
Á bryggjarínum á Vel­

bastað arbeiða 4 fólk fast 
og harumframt eru fólk 
knýtt at virkinum sum 
hjálparfólk í sambandi við 
tapping o.a.

Okkara hevur leingi 
havt rundvísingar á virki­
num fyri skúlum, arbeiðs­
plássum og privatum bólk­
um, og hesar hava verið 
sera væl umtóktar.  Tað 
tykist sum fólki dámar væl 
at fáa eitt størri innlit í til­

gongdina og søguna aftan 
fyri ta vøruna, ið tú keypa.  
Serliga eru fólk hugtikin av 

dósatappimaskinuni, sum 
er tann einasta av sínum 
slag í Føroyum.

Bryggjaríið er opið fyri 
almenninginum leygardag­
in kl. 14-18.

Fríggjadagin 9. september 
klokkan 16 letur ein 
framsýning við verkum 
hjá Zacharias Heinesen, 
Torbjørn Olsen, Sigmund 
Petersen, Ingálvur av 
Reyni, Hanni Bjartalíð, 
Heðin Kambsdal, Eyðun 
av Reyni, Arnold Vegg­

hamar, Anker Morten­
sen og Amariel Norð­
oy upp í Galerie Focus 
í Lambagerði 1 í Havn. 
Framsýningin verður 
opin til 22. september, 
týsdag til fríggjadag 
kl. 15 til 18 og leygardag 
kl. 16 til 18.

Í sambandi við at Gudny 
Langgaard hevur tikið við sum 
nýggjur stjóri í Vodafone, eftir at 
Bjarni Askham Bjarnason legði 
frá sær, verður almenn móttøka 
fyri teimum fríggjadagin 
klokkan 15. Móttøkan verður í 
høvuðssætinum hjá Vodafone á 
Óðinshædd 2 í havn

Kendir listamenn 
í Galerie Focus 

Helena Dam á Neysta­
bø, landsstýriskvinna í 
mentamálum, hevur nú 
lagt uppskot fyri Løg­
tingið um at skipa eitt 
málráð. Endamálið er, 
at menna føroyskt mál, 
at vegleiða, ráðgeva og 
upplýsa almenningin 
og almennar stovnar 
um føroyskt mál.

Ráðið skal eisin 
gera niðurstøður í mál­
spurningum og áseta 
føroyska stavseting.

–  Almennir mynd­
ugleikar hava skyldu at 
fylgja niðurstøðunum 
hjá ráðnum, sigur Hel­
ena Dam á Neystabø.

Tað skal eisini bera 
til hjá almenningum 
og stovnum at spyrja 
Málráðið málsligar 
spurningar, og ráðið 
skal samstarva við fjøl­
miðlar, stovnar og alm­
ennar myndugleikar, 
ið hava stóra málsliga 
ávirkan.

Málráðið skal eisini 
samstarva við yrkis­
bólkar um at menna 
gott føroyskt yrkis­
mál og skal yvirhøvur 
hjálpa til at gera nýggj 
orð. Somuleiðis skal 
Málráðið gera eina 
nýggja stavsetingar­
orðabók, sum ásetir 
stavraðið, stavseting, 
bending, teknseting og 
tílíkt.

Tað skulu vera 15 
limir í Málráðnum. 
Landsstýriskvinnan 
skal sjálv velja tveir 
limir, men hinir 13 
skulu veljast eftir 
tilmæli frá stovnum, 
feløgum og øðrum, 
sum hava áhuga fyri 
málinum, ella sum 
arbeiða við føroyska 
málinum. Tó skulu 
Fróðskaparsetrið, Móð­
urmálslærarafelagið, 
Javnstøðunevndin , 
Navnanevndin, Nám, 
Rithøvundafelagið og 
Staðarnavnanevndin 
altíð tilmæla hvør sín 
lim í Málráðið.

Nýtt ráð 
skal taka 
avgerð um 
føroyskt 
mál


